
2019 
Artikujt e projektit 
përfundojnë. 

Asambleja e Përgjithshme e 
OKB-së miraton negociatat. 

2024  
2026-2027 
Shtetet rishikojnë tekstin, 
propozojnë ndryshime. 

Konventa përfundimtare 
miratohet.. 

2029 

 Hyrje 

Konventa e re Ndërkombëtare për Krimet kundër Njerëzimit duhet të bëjë më shumë 

për të mbrojtur fëmijët. Kjo konventë ndërkombëtare aktualisht është duke u 

negociuar nga përfaqësues të shteteve. Ky dokument paraqet informacion që duhet të 

merret në konsideratë nga përfaqësuesit e këtyre shteteve, në mënyrë që ata të mund 

të propozojnë në konventë nene që do të mbrojnë më mirë fëmijët, do t'u ofrojnë 

fëmijëve drejtësi dhe do të sigurojnë që njerëzit që dëmtojnë fëmijët të mbahen 

përgjegjës. 

 

Momente kyçe në procesin e miratimit të Konventës së 
re Ndërkombëtare për Krimet kundër Njerëzimit
Një nga ekipet e OKB-së, i quajtur 
Komisioni Ndërkombëtar i së Drejtës (ILC), 
shkroi të ‘Projekt-nenet’ të cilat shërbejnë 
si tekst bazë i Konventës Ndërkombëtare 
për Krimet Kundër Njerëzimit. ILC punoi 
për gjashtë vjet për hartimin e këtyre 
“Draft neneve”, duke biseduar me shumë 
vende, ekspertë dhe organizata. Në vitin 
2019, ata përfunduan punën e tyre dhe u 
kërkuan të gjitha vendeve që të përdorin 
këto ‘Draft Nene’ për të filluar negociatat 
zyrtare drejt miratimit të Konventës 
Ndërkombëtare për Krimet Kundër 
Njerëzimit: një marrëveshje e madhe me 
efekte juridike që shumë vende mund të 
nënshkruajnë për të ndihmuar në mbrojtjen 
e njerëzve (përfshirë fëmijët) nga këto 
krime shumë të rënda. 

Procesi zyrtar i fillimit të negociatave nga 
shtetet u miratua në dhjetor 2024 nga 

Asambleja e Përgjithshme e OKB-së (e cila 
është një nga grupet më të rëndësishme të 
OKB-së, pasi përfshin të gjitha vendet që 
janë pjesë e OKB-së).  

Këto negociata janë shumë të rëndësishme: 
Shtetet shqyrtojnë ‘Draft Nenet’ dhe mund 
të propozojnë ndryshime dhe përmirësime 
në takime të ndryshme me shtete të tjera 
(2026 dhe 2027) derisa teksti përfundimtar 
i Konventës Ndërkombëtare për Krimet 
Kundër Njerëzimit të miratohet nga të 
gjithë ata (2029).  

Advokimi me shtetet që do të jenë pjesë e 
këtyre negociatave është shumë i 
rëndësishëm për të siguruar që Konventa 
Ndërkombëtare për Krimet Kundër 
Njerëzimit të përfshijë nene specifike për 
fëmijët, siç propozohet në këtë botim.

Pse është e rëndësishme përfshirja e fëmijëve në mënyrë 
specifike në Konventën për Krimet kundër Njerëzimit? 
Sepse shumë fëmijë janë viktima të 
krimeve shumë të rënda: ata vriten, 
detyrohen të largohen nga shtëpia e tyre, 
burgosen, lëndohen ose trajtohen keq në 
shumë mënyra. Disa fëmijë abuzohen, 
shfrytëzohen ose detyrohen në akte 
seksuale, martesë ose punë. Disa fëmijë 
lëndohen për shkak të moshës, racës, fesë, 
gjinisë ose arsyeve të tjera. Disa fëmijë janë 
të ndarë nga familjet e tyre. Disa të tjerë 
janë detyruar të shohin familjen dhe të 
dashurit e tyre duke u lënduar. 

Në fakt, në të kaluarën, sistemet e 
drejtësisë, kur trajtojnë këto krime të 
rënda, janë fokusuar vetëm tek të rriturit. 
Kjo do të thoshte se përvojat e fëmijëve 
shpesh injoroheshin, dhe mënyrat se si 
fëmijët u lënduan nuk u kuptuan plotësisht.  

Sepse shumë fëmijët që janë viktima të 
këtyre krimeve të rënda jetojnë në vende 
ku ka konflikt dhe luftë. Fëmijë të tjerë 
jetojnë në vende të sigurta, por mund të 
jetnë po aq të lënduar për shkak të 
krimeve.. 

Sepse këto krime të rënda i lëndojnë 
fëmijët fizikisht, emocionalisht dhe 
mendërisht në mënyra që zgjasin për një 
kohë të gjatë. Këto krime të rënda prekin 
edhe fëmijët ndryshe nga të rriturit. 

Sepse fëmijët kanë të drejtat e tyre, duke 
përfshirë të drejtën për t'u dëgjuar, për t'u 
mbrojtur dhe për të marrë ndihmë për t'u 
shëruar. Gjëja më e rëndësishme është që 
vendimet nga autoritetet e drejtësisë duhet 
të fokusohen gjithmonë në atë që është më 
e mira për fëmijën. 

Sepse nëse fëmijët nuk përmenden në 
mënyrë specifike në ligjet apo konventat 
ndërkombëtare të këtij lloji, ata harrohen 
dhe nuk merren parasysh nga sistemet e 
drejtësisë. 

Kjo konventë e re ndërkombëtare për 
krimet kundër njerëzimit mund të jetë 
një mundësi reale dhe unike për të njohur 
më në fund fëmijët në mënyrë specifike, 
duke përmendur fëmijët në nenet e saj dhe 
duke krijuar detyrime për shtetet që t'i 
kushtojnë vëmendje përvojave të fëmijëve 
dhe të mbrojnë të drejtat e tyre. 

Si mund të përfshihen fëmijët në Konventën 
Ndërkombëtare për Krimet Kundër Fëmijëve?  

Këtu janë shtate propozimet për përfaqësuesit e shtetit për t'i bërë 
nenet e Konventës më të mira për fëmijët. 

 
 

 

 
N°1 

Të përmenden “Fëmijët” në hyrje/preambulën e Konventës. 

N°2 

Të përfshihet një përkufizim i kuptimit të ‘Kush është një fëmijë’. 

N°3 

Të përmirësohet mënyra se si përshkruhen krimet kundër fëmijëve dhe ato që  

prekin fëmijët. 

N°4 

Të sigurohet që fëmijët që kryejnë krime të trajtohen në një sistem drejtësie të krijuar 

posaçërisht për fëmijët. 

N°5 

Të përfshet një përkufizim për ‘Viktimën’ që mund të integrojë përvoja të  

ndryshme të fëmijëve. 

N°6 

Lërini fëmijët të flasin në proceset e drejtësisë. Pjesëmarrja e Fëmijëve Viktima dhe 

Fëmijë Dëshmitarë. 

N°7 

Programet e dëmshpërblimit duhet të jenë miqësore për fëmijët dhe të rinjtë. 

 PROPOZIMI N°1 

Të përmenden “Fëmijët” në hyrje/preambulën e Konventës 

Fillimi i Konventës duhet të përfshijë dhe të 
theksojë qartë fëmijët. Kjo është shumë e 
rëndësishme pasi ai sinjalizon një 
angazhim të fortë që parashikimet në 
Konventë dhe mbrojtja të zbatohet 
veçanërisht për fëmijët.. 

Shtoni në preambulë sa vijon  
(të theksuara): Duke marrë parasysh të 
drejtat e viktimave, dëshmitarëve dhe të 
tjerëve, përfshirë fëmijët, në lidhje me 
krimet kundër njerëzimit, si dhe të drejtën 
e autorëve të dyshuar për trajtim të 
drejtë.... 

 

PROPOZIMI N°2 

Përfshini një përkufizim të ‘Kush është një fëmijë’ 

Projekt-nenet e Konventës nuk përfshijnë 
një përkufizim të fëmijës. Propozimi është 
që shtoni një përkufizim të fëmijës si 
kushdo nën moshën 18 vjeç pa 
përjashtim. Ai përputhet me përkufizimin e 
fëmijës në Konventën për të Drejtat e 
Fëmijës. 

Shto (të theksuara):  
Për qëllimet e kësaj Konvente, 
fëmijë nënkupton çdo qenie 
njerëzore nën moshën 
tetëmbëdhjetë vjeç. 

PROPOZIMI N°3 

Përmirësoni mënyrën se si përshkruhen krimet kundër fëmijëve dhe ato  
që prekin fëmijët  

Projekt-nenet përfshijnë 11 krime. Por 
shumica e tyre nuk përmendin mirë apo 
nuk përmendin fare mënyrën se si këto 
krime ndikojnë veçanërisht tek fëmijët. 
Nenet e Konventës duhet t'u referohen 
shprehimisht fëmijëve siç propozohet më 
poshtë: 

   

Krimi i persekutimit 

Persekutimi ndodh kur autorët zgjedhin të 
lëndojnë rëndë një grup njerëzish për shkak 
të fesë, kombësisë, etj. Konventa 
Ndërkombëtare për Krimet Kundër 
Njerëzimit duhet të përfshijë qartë se 
'mosha' mund të jetë baza e këtij krimi, 
duke pranuar se fëmijët dhe të rinjtë 
ndonjëherë lëndohen thjesht për shkak 
të moshës së tyre.  Në praktikë, kjo do të 
thotë që fëmijët ndonjëherë detyrohen të 
luftojnë në luftë, u mohohet qasja për të 
shkuar në shkollë, u mohohet qasja në 
ushqim dhe ujë të pastër dhe abuzohen 
seksualisht. Shpesh autorët synojnë fëmijët 
dhe të rinjtë, gjithashtu për të lënduar 
familjet e tyre. 

Shto (të theksuara):  
2(1) Për qëllime të projekt-neneve aktuale, 
“krim kundër njerëzimit” do të thotë ...  
(h) persekutimi kundër çdo grupi ose 
kolektiviteti të identifikueshëm mbi 
politikën, racore, kombëtare, etnike, 
kulturore, fetare, gjinore, mosha, ose 
arsye të tjera që njihen botërisht si të 
palejueshme sipas ligjit ndërkombëtar... 

Krimi i shtatzënisë së detyruar 

Projekt-nenet e Konventës Ndërkombëtare 
flasin vetëm për gratë e rritura si viktima të 
dhunës seksuale dhe për shkak të kësaj. Por 
viktima të këtij krimi janë edhe vajzat 
dhe fëmijët e tjerë. Konventa duhet të 
përfshijë në mënyrë specifike çdo person (i 
cili përfshin fëmijët) në përkufizimin e 
krimit, në vend të vetëm grave. 

Shto (të theksuara):  
(2)(2) Për qëllim të paragrafit 1...  
(f) “shtatzënia e detyruar” nënkupton 
izolimin e paligjshëm të një personi, 
mbetur shtatzënë me forcë, me qëllim që 
të ndikojë në përbërjen etnike të çdo 
popullsie ose të kryejë shkelje të tjera të 
rënda të së drejtës ndërkombëtare... 

 

Krimi i martesës së detyruar 

Ky krim nuk është përfshirë në projekt-
nene dhe duhet të jetë. Shumë fëmijë janë 
të detyruar të martohen pa rënë dakord ose 
për shkak të moshës së tyre pa pasur 
aftësinë për të rënë dakord dhe autorët e 
këtij krimi të rëndë i detyrojnë ta bëjnë 
gjithsesi. Meqënëse martesa e detyruar 
ndodh shumë shpesh dhe ndikimi i saj 
tek fëmijët është vërtet i rrezikshëm, i 
rëndë dhe afatgjatë (siç është njohur 
tashmë nga shumë gjykata), duke përfshirë 
atë si një krim kundër njerëzimit do të 
ndihmojë shumë për të sjellë drejtësi për 
viktimat e shumta të këtij krimi dhe për t'i 
mbështetur ato në procesin e tyre të 
shërimit. 

Shto (të theksuara):  
“Martesa e detyruar” nënkupton 
detyrimin e një personi për të hyrë 
në një bashkim bashkëshortor me 
një person tjetër duke përdorur 
forcën fizike ose psikologjike, ose 
kërcënimin, ose duke përfituar nga 
një mjedis shtrëngues ose paaftësia 
e një personi për të dhënë pëlqimin 
e vërtetë, përfshirë për arsye moshe. 

Krimi i rekrutimit dhe përdorimit të fëmijëve në grupe të armatosura 

Shumë fëmijë në mbarë botën janë marrë 
nga grupe të armatosura dhe janë 
detyruar të luftojnë ose të bëjnë detyra 
të tjera për të mbështetur anëtarët e 
grupeve të armatosura (përfshirë gatimin, 
spiunimin, pastrimin, etj.). Kjo nuk ndodh 
vetëm kur ka një luftë të shpallur zyrtarisht 
në vende, por mund të ndodhë edhe në 
periudha konflikti, pa u shpallur zyrtarisht 
luftë nga autoritetet. Fëmijët që janë 
viktima të këtij krimi të rëndë gjithashtu 
duhet të mbrohen në këto situata.  

Ky krim është po aq i rëndë sa çdo tjetër i 
përfshirë në Konventë. Shumë nga krimet 
e tjera në Konventë (si shtatzënia e 
detyruar, martesa e detyruar, përdhunimi, 
skllavërimi, etj.) ka të ngjarë t'u ndodhin 
fëmijëve kur ata janë rekrutuar nga grupe 
të armatosura. 

Shto (të theksuara):  
Ekspertët janë ende duke vendosur se 
si ta përcaktojnë këtë krim në 
traktatin e ri. Ndërkohë, është shumë 
e rëndësishme t'u kërkohet shteteve 
të sigurohen që rekrutimi dhe 
përdorimi i fëmijëve të dënohet sipas 
krimeve të tjera në traktat, si 
skllavëria, dhe që fëmijët që i 
mbijetojnë këtij krimi (rekrutimi dhe 
shfrytëzimi) të marrin ndihmë dhe 
mbështetje për të rindërtuar jetën e 
tyre. 

Krimi i shfarosjes 

Shfarosja është kur një grup i madh 
njerëzish vritet me qëllim. Është një krim 
shumë i rëndë sepse autorët përpiqen të 
shkatërrojnë grupe të tëra njerëzish me 
mjete të ndryshme. 

Konventa Ndërkombëtare duhet të thotë 
në mënyrë specifike se heqja ose pengimi i 
ujit të sigurt (si ushqimi ose ilaçet) është 
gjithashtu një mënyrë për të vrarë me 
qëllim një grup njerëzish. Uji i sigurt është 
shumë i rëndësishëm për fëmijët, pasi 
mungesa e tij mund të shkaktojë më 
shumë sëmundje dhe të çojë në probleme 
më serioze ushqimore tek fëmijët në 
krahasim me të rriturit. 

Shto (të theksuara)  
në përkufizimin e ‘shfarosjes (neni 2b):  
 “... shkaktimi i qëllimshëm i kushteve të 
vështira të jetës, ndër të tjera, privimi i 
aksesit në ushqim, ujë të sigurt, dhe 
ilaçe, të llogaritura për të sjellë 
shkatërrimin e një pjese të një popullate.” 

 

  

Krimi i skllavërisë 

Skllavëria ndodh kur një person detyrohet 
të punojë ose të bëjë gjëra për dikë tjetër pa 
qenë në gjendje të thotë jo. Njerëzit në 
skllavëri trajtohen sikur nuk kanë liri apo të 
drejta. Fëmijët janë viktima të skllavërisë 
në forma të ndryshme. Ndonjëherë ata 
merren nga familjet e tyre nga autorët dhe 
u shiten njerëzve të tjerë të këqij, në 
mënyrë që t'i detyrojnë fëmijët të punojnë 
ose të bëjnë gjëra të ndryshme për ta. Ky 
quhet ‘tregu i skllaverise. 

Konventa Ndërkombëtare për Krimet 
Kundër Njerëzimit përfshin ‘skllavërim’ 
dhe ‘skllavëri seksuale’, por jo ‘tregti 
skllevërish, viktima të së cilës janë 
shumë fëmijë. Ajo gjithashtu duhet të 
njihet si një formë e veçantë e skllavërisë. 

Shto (të theksuara):  
 “ ‘tregtia e skllevërve që rregullon 
qëllimin për të sjellë një person në ’ 
ose për ta mbajtur atë në – një situatë 
skllavërie. 

PROPOZIMI N°4 

Sigurohuni që fëmijët që kryejnë krime të trajtohen në një sistem 
drejtësie të krijuar posaçërisht për fëmijët 

Disa fëmijë detyrohen të kryejnë krime, 
veçanërisht kur përdoren nga grupe të 
armatosura. Konventa për krimet kundër 
njerëzimit nuk thotë asgjë për krimet e 
kryera nga fëmijët nën 18 vjeç. Konventa 
duhet të deklarojë se këta fëmijë nuk 
duhet të trajtohen si të rritur në sistemin 
e drejtësisë. Në vend të kësaj, ata duhet 
të konsiderohen si viktima në radhë të 
parë, duke pranuar se shpesh detyrohen 
nga të tjerët të kryejnë krime. Konventa 
duhet të deklarojë gjithashtu se fëmijët në 
këtë situatë duhet të kenë të drejtën për 
të hyrë në sistemet e drejtësisë miqësore 
për fëmijët të njohin dhe adresojnë rastet e 
tyre, në mënyrë që ato të mbrohen, dhe 
drejtësia të fokusohet në riintegrimin dhe 
të ardhmen e tyre. 

Shto (të theksuara): 
Shtetet duhet të përjashtojnë nga 
ndjekja penale në sistemin e 
drejtësisë penale të të rriturve 
krimet kundër njerëzimit të kryera 
nga persona nën moshën 18 vjeç, t'i 
mbajnë përgjegjës kryesor ata që 
ushtrojnë komandën ndaj këtyre 
fëmijëve, dhe të sigurojnë që çdo 
rast i tillë të trajtohet vetëm brenda 
një sistemi të dedikuar të drejtësisë 
për fëmijët, sistem që i jep përparësi 
interesit më të mirë të  fëmijës dhe 
të gjitha masat e tjera mbrojtëse, 
dhe respekton standardet 
ndërkombëtare të gjykimit të drejtë 
për fëmijët. 

PROPOZIMI N°5 

Përfshini një përkufizim të ‘Viktime’ që mund të integrojë përvoja të 
ndryshme të fëmijëve  

Projekt-nenet flasin për ‘viktima’ dhe njohin 
të drejtat e tyre, por nuk shpjegojnë apo 
përcaktojnë se kush konsiderohet viktimë.  

Përfshirja e një përkufizimi të viktimave 
është e rëndësishme pasi fëmijët 
përjetojnë dëme të ndryshme si pasojë e 
krimeve kundër njerëzimit: disa prej tyre 
konsiderohen viktima direkte, ata që 
përjetojnë dëmtime për shkak të krimeve të 
kryera kundër tyre drejtpërdrejt; ndërsa 
disa  prej tyre konsiderohen viktimat 
indirekte meqenëse ata janë të ndikuar dhe 
prekur nga këto krime në mënyra shumë të 
ashpra, për shembull, fëmijët që janë ndarë 
nga familjet e tyre për shkak se janë 
zhdukur, fëmijët që dëshmojnë dëmtime 
ndaj anëtarëve të familjes ose të dashurve 
të tyre. Ata janë të gjithë viktima dhe 
duhet të shihen dhe trajtohen kështu nga 
sistemet e drejtësisë. 

Kjo është arsyeja pse Konventa 
Ndërkombëtare për Krimet Kundër 
Njerëzimit duhet të përfshijë një përkufizim 
të gjerë të viktimave, n- mënyrë që të 
përfshijë të gjithë personat, përfshirë 
fëmijët që kanë pësuar dëmtime (çdo dëm, 
drejtpërdrejt ose tërthorazi) për këto krime 
të rënda.. 

 Shto (të theksuara): 
Përcaktoni viktimat si persona fizikë 
që kanë pësuar dëme si rezultat i 
kryerjes së çdo krimi për të cilin 
zbatohet kjo Konventë. 

PROPOZIM N°6 

Lërini fëmijët të flasin në proceset e drejtësisë. Pjesëmarrja e Fëmijëve 
Viktima dhe Fëmijë Dëshmitarë  

Konventa Ndërkombëtare për Krimet 
Kundër Njerëzimit duhet të thotë qartë se 
fëmijët që janë viktima ose dëshmitarë 
duhet të lejohen të flasin dhe të dëgjohen, 
në mënyra të sigurta dhe të 
respektueshme. Fëmijët duhet të 
mbështeten dhe mbrohen gjatë gjithë 
procesit të shkëmbimit të përvojave të tyre 
dhe asaj që u ndodhi atyre me autoritetet e 
drejtësisë. Fëmijët janë të aftë dhe të 
besueshëm dhe duhet të kenë mbrojtje 
dhe mbështetje të veçantë për të folur 
dhe dëgjuar në sistemin e drejtësisë. 
Fëmijët nuk mund të hiqen nga kjo e drejtë. 
Sistemet e drejtësisë kanë detyrimin të 
krijojnë procedura dhe kushte specifike 
për fëmijët për t'u dëgjuar dhe për të folur. 

Projekt-neni 12 aktualisht i referohet lejimit 
të pikëpamjeve të viktimave në procedimet 
penale, por nuk përfshin fëmijët viktima 
dhe fëmijë dëshmitarë, të cilët kërkojnë 
masa specifike për t'u dëgjuar dhe për të 
folur të sigurt dhe me respekt. 

Shto (të theksuara): 
12 (2) Çdo shtet, në përputhje me 
legjislacionin e tij kombëtar, do të 
mundësojë paraqitjen dhe shqyrtimin e 
pikëpamjeve dhe shqetësimeve të 
viktimave të një krimi kundër njerëzimit në 
fazat e duhura të procedimit penal kundër 
shkelësve të dyshuar në një mënyrë që nuk 
cenon të drejtat e përmendura në projekt-
nenin 11. 
Çdo shtet do të marrë masat e 
nevojshme për të siguruar që: 
(c) Lidhur me fëmijët viktima dhe 
dëshmitarë  
i. Në të gjitha procedurat në lidhje 
me fëmijët, interesi më i mirë i 
fëmijës do të jetë një konsideratë 
parësore dhe një fëmijë që është i 
aftë të formojë pikëpamjet e veta ka 
të drejtë t'i shprehë ato pikëpamje 
lirisht, pikëpamjeve të fëmijës i 
jepet pesha e duhur në përputhje me 
moshën dhe pjekurinë e fëmijës. 

PROPOZIM N°7 

Programet e dëmshpërblimit duhet të jenë miqësore për fëmijët  
dhe të rinjtë 

Konventa Ndërkombëtare për Krimet 
Kundër Njerëzimit duhet të sigurohet që 
fëmijët që lëndohen nga këto krime të 
rënda mund të marrin mbështetje të 
plotë për t'u shëruar nga çdo dëm që 
kanë pësuar. Ne e quajmë këtë lloj 
mbështetjeje ‘dëmshpërblim ose ‘programe 
dëmshpërblimi’. Kjo mbështetje duhet të 
jetë e përshtatshme për moshat dhe 
nevojat e ndryshme të fëmijëve. Kjo 
mund të marrë forma të ndryshme, për 
shembull, mbështetje për të hyrë në shkollë 
dhe arsim, mbështetje psikosociale, 
mbështetje financiare për familjet e tyre 
për të mbuluar nevojat e tyre ose veprime 
simbolike që ato të njihen si të mbijetuar. 
Është gjithashtu shumë e rëndësishme që 
fëmijët viktima të marrin pjesë në 
vendimmarrje për të kuptuar se çfarë kanë 
nevojë dhe cilat dëmshpërblime janë më të 
mirat për ta. 

Projekt-nenet përfshijnë dëmshpërblime, 
por nuk përmendin në mënyrë specifike 
fëmijët viktima. Ato përfshijnë gjithashtu 
disa fjalë që mund ta bëjnë të vështirë për 
fëmijët aksesin në programe 
dëmshpërblyese: për shembull, nëse ata 
nuk janë pjesë e procedurave ligjore ose të 
drejtësisë, ata mund të mos zgjidhen për 
dëmshpërblim, gjë që është shumë e 
padrejtë. Çdo fëmijë ka të drejtë të marrë 
mbështetje për t'u shëruar dhe 
rikuperuar nga krimet shumë të rënda 
nga të cilat është prekur. 

 Shto (të theksuara) & fshi (në       ):  
12 (3) Çdo shtet do të marrë masat e 
nevojshme për të siguruar në sistemin e tij 
ligjor që viktimat e një krimi kundër 
njerëzimit, të kryera nëpërmjet akteve që i 
atribuohen shtetit sipas ligjit 
ndërkombëtar ose të kryera në çdo territor 
nën juridiksionin e tij, të kenë të drejtën për 
të marrë dëmshpërblim të  shpejtë, 
tëi plotë dhe efektiv, duke përfshirë 
programet administrative ose 
programe të tjera të 
dëmshpërblimit, për dëmet materiale 
dhe morale çdo dëm fizik, mendor, 
moral, material, ligjor ose tjetër, mbi 
baza individuale ose kolektive, që përbëhet, 
sipas rastit, nga një ose më shumë nga 
format e mëposhtme ose të tjera: kthim; 
kompensim; kënaqësi; rehabilitim; 
ndërprerje dhe garancitë e mospërsëritjes. 
Çdo shtet do të sigurojë më tej që 
vëmendje e veçantë t'u kushtohet 
fëmijëve viktima. 

 Përfundim 

Fëmijët dhe të rinjtë duhet të dëgjohen nga udhëheqësit shtetëror. Fëmijët janë 

gjithashtu viktima të krimeve kundër njerëzimit. Ata kanë nevojë për mbrojtje dhe 

kanë nevojë që Konventa Ndërkombëtare për Krimet Kundër Njerëzimit t'i përfshijë 

ato në mënyrë specifike. Fëmijët kanë rëndësi; ato duhet të kenë rëndësi. Historitë dhe 

përvojat e fëmijëve nuk mund të injorohen, vetëm sepse jemi fëmijë. 

Kjo Konventë Ndërkombëtare për Krimet Kundër Njerëzimit mund ta ndryshojë këtë 

duke u siguruar që fëmijët të jenë pjesë e neneve të saj, të konsideruar dhe të mbrojtur 

shprehimisht, duke përfshirë kërkesat në këtë shënim teknik.  

Fëmijët janë mbajtës të të drejtave, me nevoja dhe përvoja që duhet të njihen ligjërisht. 

Kjo krijon një detyrim ndaj vendimmarrësve për të garantuar drejtësi për fëmijët. 

Është thelbësore që, së bashku me fëmijët dhe të rinjtë, ne të gjithë të mbrojmë që këto 
ndryshime të sillen në Konventën Ndërkombëtare për Krimet Kundër Njerëzimit. 

 

 Kontaktet:  

Marta Gil,  
Terre des hommes Lozanë Fondacioni: 
marta.gil@tdh.org 

 

Sophie Bray Watkins,  
Aleanca e Fëmijëve të Luftës:  
sophie.bray-watkins@warchild.net 

 

Dizajn grafik dhe prodhim vizual: Megan Ashton 

